
GOUVÈNÈ CUOMO ANONSE STARWOOD HOTELS & RESORTS WORDWIDE PRAL BATI YON NOUVO 

OTÈL NAN SYRACUSE INNER HARBOR  

 

Faz 1 Pwojè $350 Milyon Dola a Fini, pou Pèmèt Fiti Devlopman Itilizasyon Miks 

 

Jodi a, Gouvènè Andrew M. Cuomo te anonse Starwood Hotels & Resorts Worldwide, Inc. fè yon sèl 

avèk Eta New York, Vil Syracuse ak COR Development Group pou bati yon nouvo otèl nan Syracuse. 

Nouvo otèl la se pati yon gwo pwojè $350 milyon dola pou re-devlopman bò lanmè pou itilizasyon miks 

ki gen ladan efè solisyon ak modènizasyon enfrastrikti pou pèmèt devlopman prive toutolon 28 ak teren 

Inner Harbor Syracuse. Pwojè a vin posib an pati avèk finansman nan pwogram Konsèy Devlopman 

Ekonomik Rejyonal (REDC) Gouvènè a. 

 

Gouvènè Cuomo di konsa, “Pwojè re-devlopman Inner Harbor gen posiblite pou chanje Anba-Lavil 

Syracuse epi pou fè bò lanmè Vil la vin yon destinasyon klas mondyal pou biznis, sitwayen yo ak vizitè yo. 

Nouvèl jodi a ki endike Starwood Hotels dakò pou bati isit la sou bò lanmè a se yon gwo viktwa pou Vil 

Syracuse epi li montre apre anpil ane ti pwogrè, pwojè Inner Harbor ap vanse, pou prepare pwopriyete a 

pou fiti envestisman ak kwasans ekonomik. Anons sa a se yon lòt egzanp Konsèy Devlopman Ekonomik 

Rejyonal ki konsidere bezwen kominote lokal la epi ki bay priyorite sou yon pwojè ki kapab kreye anpil 

milye nouvo djòb nan rejyon Santral New York.” 

 

Yo prevwa pwojè Syracuse Inner Harbor pral kreye epi sipòte apeprè 4.358 djòb dirèk ak endirèk nan 

ane k ap vini yo, pandan l ap kontribiye tou nan yon rezilta anyèl ekonomi an pou $259 milyon dola pou 

rejyon an. Pwojè a gen ladan ankèt, solisyon, ak eliminasyon kontaminan yo ak modènizasyon 

enfrastrikti pou pèmèt re-devlopman itilizasyon miks ki gen ladan enfrastrikti rezidansyèl, biwo, detayan, 

edikasyon, otèl ak kominote. Antou, rekonstwiksyon ki planifye a se apeprè 1,2 milyon pye kare, ki gen 

ladan renovasyon yon bilding antretyen 30.000 pye kare ak bilding transpò New York State Canal 

Corporation posede kounye a. Estrikti modènize a deziyen pou itilizasyon kominotè oswa komèsyal, 

ansanm ak yon mize Kanal posib. 

 

Re-devlopman Inner Harbor se yon efò anpil faz ki te egzije pou COR Development fè gwo reparasyon ak 

modènizasyon enfrastrikti pou yo prepare espas la pou pwojè re-devlopman itilizasyon miks. Jiska 

prezan,  Central New York REDC te afekte $4,5 milyon dola pou sipòte reparasyon teren ki kontamine 

nan anviwònman an, modènizasyon enfrastrikti, ak reparasyon bilding transpò Canal Corporation. 

 

Pwojè Inner Harbor satisfè objektif  Central New York REDC pou re-defini resous ki la deja ak enfrastrikti 

pou atire nouvo devlopman dansite avanse pandan l ap pran avantaj sou pwopriyete enpòtan ki bò lanmè 

a. Yo te chwazi COR Development nan yon pwosesis soumisyon òf konpetitif pou reyalize pwojè a, epi li te 

ba modènizasyon kapital anpil devlopman enfrastrikti ak efò solisyon pou anviwònman an nan espas la. 

 

Senatè John A. DeFrancisco di konsa, “Santral New York jwenn anpil avantaj nan travay Konsèy 

Devlopman Ekonomik Rejyonal yo, epi Sena Eta a te fyè pou asosye avèk Gouvènè a pandan tout 

pwosesis la. Re-devlopman Syracuse Inner Harbor pral respire yon lavi tounèf nan yon resous kominote 

ki enpòtan, pandan l ap ede kreye anpil milye djòb lokal epi ranfòse fiti ekonomi nou an.”  

 

Manm Asanble William Magnarelli di konsa, “Nan kèk dènye ane yo, gouvènman eta a te fè yon gwo 

transfòmasyon pou kapab pi byen sèvi moun New York yo. Pwojè re-devlopman Syracuse Inner Harbor 

se pi bon egzanp kolaborasyon sa a ant gouvènman eta a ak gouvènman lokal la, epi sektè piblik ak sektè 

prive a, pou devlope ekonomi an epi pou kreye nouvo djòb ak atire nouvo biznis nan rejyon nou an. 

Mwen kontan pou akeyi Starwood Hotels nan Syracuse, epi mwen gen rekonesans pou travay di 

Gouvènè a ak tout moun ki patisipe nan fè sa posib jodi a.” 

 

Egzekitif Konte Onondaga, Joanie Mahoney, di konsa, “Starwood ki antre nan pwojè Inner Harbor se yon 

gwo nouvèl pou Syracuse ak Konte Onondaga, epi se yon lòt prèv siksè konsèy devlopman ekonomik 

rejyonal yo. Mèsi pou Gouvènè Cuomo ak konsèy devlopman ekonomik rejyonal la poutèt li bay resous 

ki nesesè pou fè pwojè sa a vin yon reyalite.” 

 

Majistra Syracuse, Stephanie A. Miner, di konsa, “Sa a se yon anons enteresan nan re-devlopman Inner 

Harbor Nou di Starwood Hotels ak Eta New York mèsi poutèt yo fè pwochen etap sa a posib.” 

 

Robert Simpson, Ko-Prezidan Konsèy Devlopman Ekonomik Santral New York, epi Prezidan ak Direktè 

Jeneral CenterState CEO, di konsa, “Jodi a se yon jou espesyal pou devan lanmè Syracuse. Gras ak kalite 

dirijan Gouvènè Cuomo, Vil Syracuse, COR Development, vizyon sa a ap vin yon reyalite.” 

 

Steven Aiello, Prezidan COR Development, di konsa, “COR kontan anpil pou patisipe nan vizyon istorik ak 

enteresan Gouvènè Cuomo pou fiti Syracuse. Kòm yon konpayi ki baze nan Syracuse ki gen yon prezans 

toupatou nan eta a, nou fyè pou patisipe nan reyabilitasyon istorik Inner Harbor, epi nou rekonèt li pral 

reprezante yon senbòl siksè k ap rive lè gouvènman an ak endistri prive yo asosye pou byen tout Nouyòkè yo.”  

